
Kommuninut, Nunaqarfinnut, Isorliunerusunut, Attaveqaqatigiinnermut Ineqarnermullu Naalakkersuisoq 

GOVERNMENT OF GREENLAND 

Inatsisartuni ilaasortaq Peter Olsen, Inuit Ataqatigiit 

Internetimik atuisarneq pillugu § 37 naapertorlugu apeqquteqaat nr. 2017-045-
mut akissut 

Asasara Peter Olsen. 

Internetikkut atuisarneq pillugu apeqquteqaatinnut, Inatsisartut suleriaasianni § 37 naa
pertorlugu nassiussannut qujanaq. Tele Greenland AlS-imut aamma Nalunaarasuartaa
teqarnermut Aqutsisoqarfimmut paasissutissanik pissarsiniartoqarsimavoq. Apeqqutit 
matuma kinguliani ataasiakkaarlugit akineqarput. 

1. Nunatsinni nipilersukkani immiussat tamakkiisumik internetikkut downloaderi
nikkut, streamerinikkut tusarnaarneqartartut aamma videonngorlugit isiginnaar
neqartartut giga/terabyte-inngorlugu siammarterneqartuni Tele Greenland AlS-i
miit nalunaarsorneqarsimappat? 

Akissut: 
Tele Greenland AIS ilisimatitsivoq, paasissutissanik taamaattunik katersuineq ajorlutik. 

a. Nalunaarsorneqarsimappata qanoq annertutigisumik atorneqarsimappat? 

Akissut: 
Nalunaarsuiffimmik soqanngilaq. 

b. Nalunaarsorneqanngippata Naalakkersuisut qanoq i1iuuseqarusuppat piginneq
qaartussaatitaasutut inatsit malillugu suliallit suliaat internetikkut siammarterne
qartut naatsorsorneqaleqqullugit? 

Akissut: 
Innuttaasut internetimik atuinerannik alapernaarsuinermik aallartitsinissamik Naalakker
suisut siunertaqanngillat. 

2. Nunatsinni atuakkiat tamakkiisumik internetikkut downloaderinikkut siammar
terneqartut giga/terabyte-inngorlugu annertussusaa Tele Greenland AIS-ip nalu
naarsorneqarsimappat? 

Akissut: 
Tele Greenland AIS paasissutissanik taamaattunik katersuineq ajorpoq. 

a. Nalunaarsorneqarsimappata qanoq annertutigisumik atorneqarsimappat? 

Akissut: 

Nalunaarsuiffimmik soqanngilaq. 

b. Nalunaarsorneqanngippata Naalakkersuisut qanoq iliuuseqarusuppat piginneq
qaartussaatitaasutut inatsit malillugu suliallit suliaat internetikkut siammarterne
qartut naatsorsorneqaqqullugit? 

Akissut: 
Innuttaasut internetimik atuinerannik alapernaarsuinermik aallartitsinissamik Naalakker
suisut siunertaqanngillat. 

3. Nunatsinni filmiliat tamakkiisumik internetikkut downloaderinikkut streameri
nikkullu siammartikkani giga/terabyte-inngorlugu annertussusaa Tele Greenland 
A/S-ip nalunaarsorneqarsimappat? 

Akissut: 
Tele Greenland NS paasissutissanik taamaattunik katersuineq ajorpoq. 

a. Nalunaarsorneqarsimappata qanoq annertutigisumik atorneqarsimappat? 

Akissut: 
Nalunaarsuiffimmik soqanngilaq. 

b. Nalunaarsorneqanngippata Naalakkersuisut qanoq iliuuseqarusuppat piginneq
qaartussaatitaasutut inatsit malillugu suliallit suliaat internetikkut siammarterne
qartut naatsorsorneqaqqullugit? 

Akissut: 
Innuttaasut internetimik atuinerannik alapernaarsuinermik aallartitsinissamik Naalakker
suisut siunertaqanngillat. 

4. Agguaqatigiissillugu nunatsinni internetikkut Mb ataaseq qanoq naleqarpa? 

Akissut: 
Kalaallit Nunaanni internetimut akinut tamarmiusunut tunngatillugu akuersissummik pigi
saqartup sullissisullu allat nittartagaat innersuussutigineqarput. Paasissutissanik amerla
nerusunik perusuttoqaruni, akuersissummik pigisaqartumut sullissisunullu allanut saaffi
ginnittoqartariaqarpoq. 

5. Nittartakkat unioqqutitsillutik nipilersukkanik nunatsinni immiussaasunik ake
qanngitsumik siammarterisartut (pirathjemmeside) malersorneqarnissaat unitsin
neqarnissaallu Naalakkersuisuniit qanoq iliuuseqarniarpat? 

Akissut: 
Aallarniutigalugu erseqqissaatigissavara unioqqutitsilluni immiussisarnerit taamaattunul
lu pineqaatissiisarnerit inatsimmi allami maleruagassiuunneqarmata. Tassalu Naalak
kersuisut isumaqarput pineqartumut tamatumunnga inatsimmik atuuttumik tunngaveqar
luni maleruagassiuussisoqareersoq, tassungalu ilassutigalugu Naalakkersuisut isuma
qarput, nalunaarasuartaateqarnermut inatsit aqqutigalugu innuttaasut internetimik atui
nerannut maleruagassiuussinissaq, taamatullu sullissisunik alapernaarsuinissaq naaper
tuutissanngitsoq. 

2 



3 


